
TICONDZISO KULABAHLOLWAKO2026   

 
1. Leliphepha lehlukaniswe tigaba LETINTSATFU:   

 
 SIGABA A: 

SIGABA B: 
SIGABA C: 

Sivisiso  (30) 
Sifinyeto  (10) 
Takhi netimiso tekusetjentiswa kwelulwimi (40) 

  

 
2. 
 
3. 
 
4. 
 
5. 

Phendvula YONKHE imibuto ngeSiswati. 
 
Cala LESO NALESO sigaba ekhasini LELISHA. 
 
Dvwebela ekugcineni kwaleso naleso sigaba. 
 
Tinombolo tetimphendvulo atihambisane naleto letisephepheni lemibuto 
njengobe tinjalo. 

  

 
6. 
 
7. 

Shiya umugca emkhatsini wetimphendvulo takho. 
 
Caphelisisa sipelingi/lupelomagama nendlela lowakha ngayo imisho. 

  

 
8. Kwehlukaniswa kwesikhatsi:   

 
 SIGABA A: Emaminithi la-50 

SIGABA B: Emaminithi la-20 
SIGABA C: Emaminithi la-50 

  

 
9. Bhala ngebunono nangesandla lesifundzekako.   

SIGABA A: SIVISISO 
 
UMBUTO 1 

  

 
1.1 Fundza letheksthi bese uphendvula imibuto lelandzelako. 

 
ITHEKSTHI A 

  

 
  

 
1 
 
 
 
 
 
 
 
2 
 
 
 
 
 
 
 
 
 
 
 
 
 
 
 
 
3 
 
 
 
 
 
 
 
 
 
 
 
 

INGUCUKO 
 
'Imphilo ihlala igucugucuka njalo futsi ayatiwa kutsi itakubeka kuphi 
kusasa. Ungatsi usita umuntfu lamuhla, kusasa akubeke licala.' 
Kukhuluma Sipho, lijaha lakaMaseko. 'Ngasita lenye intfombatana 
lebeyicoshwe ekhaya kubo ilele phasi emgwacweni ngalobunye busuku, 
ngayitsatsa ngayinika indzawo yekufihla inhloko. Ngakusasa 
yayongimangalela yatsi bengiyitfumbile, ngaboshwa njalo. Ngagwetjwa 
iminyaka lengemashumi lamatsatfu ngihleti ejele. 
 
Ngatsi nangiphuma ejele ngibuyela lapho bengihlala khona ekhaya, 
ngatfola indzawo yakitsi igucuke kakhulu. Kulendzawo bekunengucuko 
lejabulisako. Bengihamba ngicalata ngibuka tintfo lebesetentekile 
kuleyondzawo ngakhohlwa nekutsi ngiphuma ejele. Intfo 
leyangimangalisa kakhulu, yingucuko lebeyikhona endzaweni 
yaseMasibekela. Ngekuhamba kwemalanga ngabona kutsi tinyenti tintfo 
letigucukile, loku lengikubone ngelilanga lengafika ngalo 
kwakungumdlalo. Siteshi semabhasi besakhiwe kahle, edvute kwaso 
kunemtfolamphilo lomkhulu. Bomake bewubatfola bente umugca 
lomudze baletse bantfwana batewujovela umkhuhlane. Bewubabona 
bacoca bahleka, ubone kutsi labantfu bayayijabulela lengucuko 
labayibonako. Lokwangijabulisa kakhulu, kutsi lomtfolamphilo usita 
kakhulu ngobe bantfu bebahamba libanga lelidze nabaya emtfolamphilo 
loselokishini. Nawugulelwa ngumuntfu bekufanele ucashe imoto ukhokhe 
imali lenyenti kute utfole lusito. Bekunetinkhundla tekudlalela libhola 
letibiyelwe kahle. 
 
Ngabona kutsi hulumende wente umsebenti loncomekako 
ngalokusondzeta tinsita kulendzawo. Bekwakhiwe netikolo temabanga 
laphasi nalasetulu. Kuyabonakala kutsi imfundvo itsatselwa etulu 
kulendzawo yasemakhaya. Kwakhiwa kwaletikolo kwasita nalabo 
bebangenayo imali yekutfumela bantfwana etikolweni letisekudzeni. 
Bewubona nje kutsi umntfwana lotawuyekela sikolo atsi akakhonanga 
kufundza ngobe ekhaya kungenamali uyadlala. Yonkhe intfo beyihamba 
kahle netimphilo tebantfu titfutfuka. Bekwakhiwe netitolo letinkhulu. 
Betitinyenti, utikhetsela kutsi ungena kusiphi.  Bekutitolo letitsengisa tintfo 
letehlukene: ifenisha, kudla, tinatfo letibandzako netetimphahla 
talabadzala netebantfwana. Tibhidvo netitselo letitsengiswa kuto, 
bekungatsi tivunwa onkhe emalanga. Ungacabanga kutsi kute letisuke 
tisele ngayitolo ngendlela titinhle ngayo.  

Lapha eMasibekela besekukhona netinhlobo tonkhe temabhange; i-FNB, 
ABSA, NedBank, Standard Bank kanye neCapitec. Besesingasekho 
sidzingo sekugibela ematekisi uye edolobheni lelikhulu iMbombela uma 
ufuna libhange. Kubakhona kwaletitolo nemabhange kwavula ematfuba 
lamanyenti emisebenti kulendzawo. Lengucuko yenta kutsi Masipala 
abone kubaluleka kwekuletsa tinsita ngalokufanele kute bantfu 
basitakale. Bekukhomba kutsi bantfu labasetindzaweni tasemakhaya 
sebayanakwa. Konkhe lebekutfolakala etindzaweni tasemadolobheni 
sekukhona nasemakhaya. Lelizinga lemfundvo belesekelwa kakhulu 
ngobe bantfwana sebayakhona kwenta imisebenti labayitsandzako, 
batfutfukise emakhono abo. Loku kuvuselela litsemba lekutsi lengucuko 
isatawuchubeka indlondlobale iye embili.  
 
Lokunye lengikutsandzako kutsi nakhona lena etikolweni sekunekudla 
lokudliwako, lokuyintfo lebeyingekho ngetikhatsi tetfu. Impela 
kusesekhashane lasiya khona ngalemphilo lensha. Bengingacabangi 
kutsi ngalelinye lilanga kuyoke kube netigitjelwa letinyenti kangaka 
kulendzawo. Lamuhla sekuyaphitsitela emigwacweni, emakhumbi 
nemabhasi ayehla ayenyuka, nebantfu sebayakhona kuvula emabhizinisi 
abo, batsengise bakhone kulwa nendlala. Ngalendlela kungakhona 
nanyalo angikholwa kahle kutsi ngiyo lendzawo lengakhulela kuyo, 
sengatsi umuntfu utelwe kabusha. Lemphucuko yangisita kutsi ngente 
sifiso lebenginaso ngisakhula, sekucecesha licembu lebhola letinyawo. 
 
Ngabona kutsi nginikwe litfuba lesibili, ngasebentisa lesikhatsi kucala 
imphilo yami kabusha. Ngakhohlwa ngalokwenteke emuva. Ngacala 
ngekuvula licembu lebhola lokwenta ummango wangemukela ngetandla 
letimhlophe. Imphilo yami yaba ngulegucukile yaphindze yantjintja 
timphilo tebantfwana basendzaweni yangakitsi, bagcugcuteleka 
bangangeni esilingweni sekwenta bugebengu. Kwaba malula nekutsi 
ngitfole lusito kubosomabhizinisi bendzawo nakumasipala. Licembu lami 
lakhula kakhulu. Bantfwana bendzawo batfola nelitfuba lokukhetfwa 
bayodlala ku-PSL.' 
 

[Icanjiwe] 

 1.1.1 Caphuna umugca losendzimeni yekucala lochaza kutsi imphilo 

ayihlali injalo. 
  

(2) 
 
 1.1.2 Sipho Maseko bekaboshelweni njengobe sifundza endzimeni 

yekucala?  
  

(2) 
 
 1.1.3 Bhala loko lokwamangalisa Sipho ngendzawo yakubo nasabuya, 

ngemuva kwekuboshwa kwakhe. 
  

(2) 
 
 1.1.4 Ngutiphi tintfo LETIMBILI letibalwe endzimeni ye-2 lebetintjintjile 

kulendzawo? 
  

(2) 
 
 1.1.5 Khokha umugca losendzimeni yesibili lokhomba kutsi kutfola lusito 

bekubita kakhulu. 
  

(2) 

 1.1.6 Kungani kutsiwe ummango waseMasibekela wazuza ngekufika 

kwalengucuko? Chaza. 
  

(2) 
 
 1.1.7 Ngutiphi tingucuko lebetikhona lebetenta kutsi imfundvo itfutfuke 

kakhulu kulendzawo? Bhala TIMBILI. 
  

(2) 
 
 1.1.8 Ucabanga kutsi labomake labagcwele emtfolamphilo bebafoleleni?   (2) 

 
 
 

1.1.9 Sizatfu sini lesenta lelijaha lakaMaseko lemukeleke malula 
kulommango wangakubo? Chaza. 

  
(2) 

 
 1.1.10 Kungumbono nobe kuliciniso yini kutsi kufika kwengucuko 

emimangweni kutfutfukisa kakhulu labanemali? Sekela 
imphendvulo yakho. 

  
 
(2) 

 
 1.1.11 Chaza kutsi kungani ummango waseMasibekela wakujabulela 

kuvulwa kwalelicembu lebhola. 
  

(2) 
 
 1.1.12 Lufundzani lusha ngekutfutfuka kwemnotfo etindzaweni loluhlala 

kuto? Bhala KUBILI. 
  

(2) 
 
1.2 Bukisisa lesibonwa bese uphendvula imibuto lelandzelako. 

 
ITHEKSTHI B 

  

 
 

 

  

 [Itsetfwe ku-www.google.com]   
 
 1.2.1 Loku lokwenteka kulesibonwa kukhombisani ngalomndeni?  (1) 

 1.2.2 Khetsa YINYE imphendvulo.  

 
Lendlela lesetjentiswa ngulomake kulabantfwana ingaveta liphi 
likhono? 

  

 
  A 

B 
C 
D 

Lekutfunga 
Lekupheka 
Lekuhlabela 
Lekudlala 

  
 
 
(1) 

 
 1.2.3 Kubakhona kwalobabe ekhishini kuletsa siphi sifundvo kubobabe 

balomuhla? Sekela imphendvulo yakho. 
  

(2) 
 
 1.2.4 Nguwuphi umlayeto lotfolakala kulesibonwa? Sekela imphendvulo 

yakho. 
  

(2) 
 

SAMBA SESIGABA A:  30 

SIGABA B: SIFINYETO 
 
UMBUTO 2 

  

 
Fundza letheksthi bese uyayifinyeta uvete emaphuzu LASIKHOMBISA lamayelana 
nekucondzisa tigwegwe emisebentini. 

  

 
CAPHELA 
 

  

1. 
 
2. 
3. 
4. 
5. 

Bhala emaphuzu LASIKHOMBISA ngemisho legcwele ngemagama LANGENGCI 
kula-60. 
Imisho yakho ayibe netinombolo kusuka ku-1 kuya ku-7. 
Bhala liphuzu LINYE emshweni ngamunye.  
Sebentisa emagama AKHO.  
Khombisa linani lemagama lowasebentisile ekugcineni kwesifinyeto uwafake 
kubakaki. 

  

 
ITHEKSTHI C   

 
KUCONDZISA TIGWEGWE EMISEBENTINI 

 
Kubalulekile kutsi tinchubo tekucondzisa tigwegwe emisebentini tingatsatsi sikhatsi 
lesidze kute wonkhe umuntfu lotsintsekako azuze. Umtsetfo weBudlelwano Betisebenti 
eNingizimu Afrika wenta konkhe lokusemandleni kuniketa tisebenti nebacashi luhlelo 
labangalusebentisa kubukana netindzaba, letiphatselene nekutiphatsa kanye 
nekucondziswa kwetigwegwe.  
 
Kunetindlela letinyenti letingasetjentiswa bacashi kutsi tinchubo tekucondziswa 
kwetigwegwe tingatsatsi sikhatsi lesidze. Letindlela tiyatfolakala kumtsetfosisekelo 
waseNingizimu Afrika. Letindlela tifaka leti, kucocisana nesisebenti lesibekwe licala 
sitjelwe ngetinsolo letibhekiswe kuso. Loku kusita ekutfoleni emaciniso ngalokwentekile 
kubuye kuholele ekutsatseni sincumo lesifanele. Kuchuba luphenyo ngekubhala phasi 
konkhe lokwentekile, batsatse emaminithi emihlangano lababe nayo ngembi 
kwekutsetfwa kwelicala. Loko kunciphisa kuhlala nigwebana nelicala sikhatsi lesidze.  
 
Lokunye kumele bacashi babe neluhlelo lwekulalelwa kwelicala ngekutiphatsa kabi 
kwelicembu tsite letisebenti. Kutsetsa licala ngekuhlanganyela kunganciphisa sikhatsi 
sekucondzisa leto tigwegwe. Nakunesisebenti lesisolwako, kufanele simiswe kancane 
emsebentini ngekunikwa secwayiso, singakhokhelwa nemali yaso. Loko kungaholela  
kutsi licala lisheshe liphele ngobe kute lokuphazamisa luphenyo.  Umsolwa akatiswe 
tinsolo ngelulwimi lalwatiko futsi aniketwe litfuba lekutiphendvulela ngesikhatsi 
lesifanele. 
 
Sisebenti asiniketwe nelitfuba lekumelwa inyunyana yaso. Loku kutawenta kutsetfwa 
kwelicala kube ngulokulungile nalokwemukelekako. Nasekucedvwe luphenyo, sisebenti 
kumele sitjelwe ngesincumo lesitsetfwe ngumcashi ngalelo langa. Letindlela 
tinganciphisa kutsatfwa kwesikhatsi lesidze ekucatululeni tinkinga tasemsebentini. 
 

[Itsetfwe ku-Skyways, February 2025, yahunyushwa] 

  

 
 SAMBA SESIGABA: B  10 

SIGABA C: TAKHI NETIMISO TEKUSETJENTISWA KWELULWIMI 
 
UMBUTO 3: SIKHANGISI 

  

 
Fundza lesikhangisi bese uphendvula imibuto lelandzelako. 
 
ITHEKSTHI D 

  

 
KAHLASELA GYM 

 
UKHULUPHELE? SIKWEHLISA NGELIVIKI LINYE  

 
Ungumake, uyintfombi lenemtimba lomkhulu? 

 
Gcwalisa lifomu utiwinele lithikithi lamahhala hha. 

 
• Baceceshi betfu bobabe, ngibo labanelikhono lalomsebenti. 
• Sisebenta ema-awa langetiwe. 

 
Sitfolakala ku-www.hlaselagym.com 

Nakulenombolo: 073 852 6390 
 

[Itsetfwe ku-www.google.com] 

  

 
3.1 Bhala sizatfu lesenta loku lokubhalwe kulesicubulo sitsi kuliciniso.  (1) 

3.2 Khetsa YINYE imphendvulo. 

 
Lomusho lobhalwe ngalokutjekile kulesikhangisi usivetela luphi luhlobo 
lwenkhulumo? 

  

 
 A 

B 
C 
D 

Lencomako 
Lephukutako 
Lehhungako 
Lebongako 

  
 
 
(1) 

 
3.3 Nguyiphi inkhulumo lekulesikhangisi lengenta bantfu basinake? Usho ngani?  (2) 

 
3.4 Kulomusho longentasi tsatsa ligama lelisiphawulo ulisebentise emshweni 

lotakhele wona. 
 
Ungumake, uyintfombi lenemtimba lomkhulu? 

  
 
 
(2) 

 
3.5 Lenkhulumo lengentasi iluhlobo luni? Chaza. 

 
Baceceshi betfu bobabe, ngibo labanelikhono lalomsebenti. 

  
 
(2) 

 
3.6 Chaza kutsi lesikhangisi silutsatsa ngayiphi indlela luhlangotsi. Sekela 

imphendvulo yakho. 
  

(2) 
[10] 

UMBUTO 4: IKHATHUNI   

 
Fundza lekhathuni bese uphendvula imibuto lelandzelako. 
 
ITHEKSTHI E 

  

 

 
 

 

 
 
 

 
[Itsetfwe ku-www.google.com] 

  

 
4.1 Dvwebela sibanjalo kulomugca longentasi. 

 
Thembani mine ngiyindvodza angesabi lutfo.  

  
 
(1) 

 
4.2 Khetsa YINYE imphendvulo. 

 
Cedzela lenkhulumo lelandzelako. 'Kulekhemphu litawube lishubisa …' 

  

 
 A 

B 
C 
D 

umtsamo. 
umtsetfo. 
umkhaba. 
umkantja. 

  
 
 
(1) 

 
4.3 Lenkhulumo yalomake ledvwetjelwe efreyimini ye-2 iluhlobo luni? Sekela 

imphendvulo yakho. 
  

(2) 
 
4.4 Lenkhulumo yalomfana losefreyimini ye-1 iluhlobo luni? Usho ngani?   (2) 

 
4.5 Kuliciniso nobe kungumbono kutsi lenkhulumo lebhalwe ngalokugcamile 

efreyimini ye-2 iyimfundzisolite? Sekela imphendvulo yakho. 
  

(2) 
 
4.6 Utsini umbono wakho ngalenkhulumo lelandzelako 'bafati besaba nelite nje'? 

Chaza. 
  

(2) 
[10] 

  

IFREYIMU YE-1 
 
 
 

IFREYIMU YE-2 
Uyajabula angitsi 
nitsi bafati besaba 
nelite nje. Kepha 
ngitsi lesenta tintfo 
tenteke emakhaya.  

Thembani mine 
ngiyindvodza 
angesabi lutfo.  

Kulekhemphu 
litawube 
lishubisa … 

UMBUTO 5: IPHROZI   

 
5.1 Fundza letheksthi bese uphendvula imibuto lelandzelako. 

 
ITHEKSTHI F 

  

 
  

 
1 
 
 
 
2 
 
 
 
 
 
 
3 

KULWA NEKUTINGELWA KWABOBHEJANE 
 
Mambhondvo usungule umkhankhaso weTemvelo iwildlife wekujuba 
timphondvo tabhejane ngenhloso yekuncandza tigebengu letitingela  
eticiwini letehlukahlukene takuleli. 
 
Sikhulu lesisetulu seTemvelo umnumzane Sihle Mkhize uncome 
ngcongcoshe weteMahlatsi neTemvelo longanga Dokotela Dion George, 
ngekwehla kwalomkhuba wekutingelwa kwabobhejane KwaZulu-Natal. 
Ngcongcoshe uncome kakhulu luhlelo lweTemvelo lolucale eHluhluwe-
iMfolozi Park, phakatsi kwenyanga yaKholwane kuya enyangeni           
yeNyoni 2024. 
 
Loluhlelo lwacala ngenyanga yaKholwane, lwaba nemtselela lomkhulu 
ekwehliseni kwetinombolo tekutingela lokungekho emtsetfweni 
kwabobhejane. Etinyangeni letine ucalile lomkhankhaso kwaba nesibalo 
lesi-124 yabobhejane labafa batingelwa ngalokungekho emtsetfweni. 
Ayikho imphunga yelihlatsi, bosidlani labanyenti batawubanjwa 
lingakashoni. Sebenta nawe lunga lemphakatsi ubambisane 
nemaphoyisa kute sivikele imvelo yetfu. 
 

[Itsetfwe ku-Mpumalanga News, likhasi 3] 

 
 
 
 
 
 
 
5 
 
 
 
 
 
10 
 
 
 
 
15 
 

 

 
 5.1.1 Faka timphawu tekubhala kuleligama leligcanyisiwe endzimeni        

ye-1. 
  

(2) 
 
 5.1.2 Khetsa YINYE imphendvulo. 

 
Bhala sifinyeto seligama lelitsi 'Dokotela': 

  

 
  A 

B 
C 
D 

Dkt. 
Dok. 
Dktl. 
Dtk. 

  
 
 
(1) 

 
 5.1.3 Bhala tivumelwano letifanele kulemisho lengentasi.   

 
  (a) 

 
(b) 

Loluhlelo lacala ngenyanga yaKholwane. 
 
Kwaba nesibalo lesi-124 yabobhejane labafa. 

 (1) 
 
(1) 

 
 5.1.4 Bhala lomusho longentasi uphikise ligama lelidvwetjelwe. 

 
Ngcongcoshe uncome kakhulu luhlelo lweTemvelo. 

  
 
(1) 

 5.1.5 Endzimeni yesitsatfu khokha ligama lelibhalwe ngalokutjekile 

ulisebentise emushweni lotakhele wona. 
  

(2) 
 
 5.1.6 Tsatsa ligama lelisha eSiswatini kulomusho logcanyisiwe 

kuletheksthi ulisebentise emushweni lotakhele wona. 
  

(2) 
 
 5.1.7 Endzimeni yekugcina kunesaga sitsatse usisebentise emushweni 

kuveta kutsi uyasati. 
  

(2) 
 
 5.1.8 Sebentisa sento lesidvwetjelwe endzimeni yesitsatfu kuletheksthi 

uvete letindlela tesento letilandzelako: 
  

 
  (a) 

 
(b) 

Indlela lesalibito 
 
Indlela yesimo 

 (1) 
 
(1) 

 
5.2 SITFOMBE   

 
 Fundza lesitfombe bese uphendvula imibuto lelandzelako.   

 
 ITHEKSTHI G   

 
  

 

  

 [Itsetfwe ku-www.google.com]  
 
 5.2.1 Bhala lomusho locindzetelwe kulesitfome ube sebunyentini.  (1) 

 
 
 

Mfanafutsi utsi 
akujabulisi kusebenta 
nawe Mphatsi. Ngiko 
angaketi emsebentini 
lamuhla. 

Yini usetjentiswe wedvwa 
namuhla yejaha? Ukuphi 
Mfanafutsi? 

 5.2.2 Khetsa YINYE imphendvulo. 

 
Lesakhi lesidvwetjelwe kulomugca longentasi siletsa muphi 
umcondvo? 
 
Yini usetjentiswe wedvwa namuhla yejaha? 

  
 
 
 
 
 

 
  A 

B 
C 
D 

Wekwentisana 
Wekwentisisa 
Wekwentiswa 
Wekwentisa 

  
 
 
(1) 

 
 5.2.3 Bhala lomusho lolandzelako ukhombise kuvuma. 

 
Ngiko angaketi emsebentini lamuhla. 

  
 
(2) 

 
 5.2.4 Bhala lenkhulumo ledvwetjelwe lekulesitfombe lesingenhla ibe 

yinkhulumongco. 
  

(2) 
[20] 

 
SAMBA SESIGABA C: 

SAMBA SAKO KONKHE: 
 40 

80 

